
   Каччă эп, вунсаккăрта.

Эсĕ те — вунçиччĕре.

Манăн çамрăк кăкăрта

Тем сиссе тапать чĕре.



Пăлханса вăл: «Тук, тук, тук!», —

Пăхтарать сан еннелле.

Çепĕç туйăм-юрату

Çывăрма памасть çĕрле.



Канăç çук кăнтăрла та,

Шухăшлатăп сан çинчен.

Килччĕ, тусăм, ман пата —

Эп пăхам куçусенчен.



Е ыталăп пилĕкрен,

Чуп туса тутусенчен.

Уйрăлсассăн тĕлĕкре

Сана курăп мĕн ирччен.



Эпĕ — каччă, эс — пике.

Эпĕ — харсăр, эс — хитре.

Пайланас пекех икке,

Савăнса тапать чĕре.

  